
SU TELEFONO

Custu giogu si faghiat in
sos primos tempos chi fit
arribbau su telefono, ma
podimos narrer chi at
tentu pagu vida.

Pro fagher su telefono
serbin duos tovecos de
bottu 'e lustru, pari-tzos
metros de filu e unu cantu
de tàula a dòpia frochidda
simi-zante a sa lìtera H
maiuscola de s'alfabetu,
longa una bindighina de

tzentime-tros. Sa frochidda serbit prò imboligare su filu. Ogni cabu 'e filu
s'infilat in su bucu chi enit tatù in su mesu de ambos tovecos, bene presos
de manera chi non ch"essan a fora.
Pro faeddare s'isbolighiat sa lentza prò sa distantza chi si cheriat, ma bene
Inténdiu, semper prò pagos metros.



SU FUSILE 'E CANNA

Si pigat una canna longa nessi
unu metro, ma si est prus longa
est fintzas menzus. Sa russarla
depet esser discreta.
A su chirru prus russu, a una
bindighina de tzentimetros, si
faghet un'intaca chi arribbet
guasi a sa mesania prò poder
ispacare sa canna prò chimbanta o sessanta tzentimetros, istande però
atentos chi non s'ispachet prò totu sa longària.
Poi de calchi tzentimetru dae ue incomintzat s'ispacadura si faghet unu
bucu (dae susu a bassu) inue si collocai su grillete (semper de canna)

assegurau cun-d-unu pun-
tzoneddu, A su grillete si
faghen una e duas intacas
e serbin prò armare su
fusi le.
Tirande su grillete, co-
mente calat de corpu sa
parte 'e susu de sa canna,
s'intendet un'iscòpiu.


